Նախագիծ

ՀԱՄԱՁԱՅՆԱԳԻՐ

ԱՊՀ մասնակից պետությունների` լեռնամետալուրգիայի ոլորտում համագործակցության մասին


	Սույն Համաձայնագրի մասնակից պետությունների կառավարությունները, այսուհետ՝ Կողմերը,
	Ելնելով 2007թ. հոկտեմբերի 5-ի Անկախ Պետությունների Համագործակցության հետագա զարգացման Հայեցակարգի դրույթներից և 2008թ. նոյեմբերի 14-ին ստորագրված Մինչև 2020թ. ընկած ժամանակաշրջանում Անկախ Պետությունների Համագործակցության տնտեսական զարգացման Ռազմավարությունից,
	Հաշվի առնելով լեռնամետալուրգիայի ոլորտի առաջնային դերը ԱՊՀ մասնակից պետությունների տնտեսական և սոցիալական զարգացման գործում,
	Կարևորելով սույն համաձայնագրի մասնակից պետությունների լեռնամետալուրգիայի ոլորտի ձեռնարկությունների համակարգված աշխատանքի ապահովումը՝ հիմնված կամավոր և փոխշահավետ համագործակցական կապերի և միջպետական մասնագիտացման սկզբունքների վրա,
	Ընդունելով սույն Համաձայնագրի մասնակից պետությունների լեռնամետալուրգիական արտադրանքի շուկաներում մրցակցային միջավայրի զարգացման անհրաժեշտությունը,
	Ղեկավարվելով միջազգային պարտավորություններով և սույն Համաձայնագրի մասնակից պետությունների օրենսդրությամբ,

	Համաձայնեցին ներքոհիշյալի մասին՝


Հոդված 1

	Սույն Համաձայնագրի «լեռնամետալուրգիայի ոլորտ» հասկացության տակ հասկացվում է ձեռնարկությունների և կազմակերպությունների ամբողջություն, որոնք զբաղվում են մետաղական հանքաքարերի հետախուզմամբ և արդյունահանմամբ, դրանց հարստացմամբ և մետաղական արտադրանքի արտադրությամբ (սև, գունավոր, հազվագյուտ մետաղներ և դրանց համաձուլվածքներ):
	«Լեռնամետալուրգիայի ոլորտի արտադրանք» հասկացության տակ պետք է հասկանալ արդյունահանված մետաղական հանքաքարերը, դրանց խտանյութերը, մետաղները (սև, գունավոր, հազվագյուտ), դրանց համաձուլվածքները և պատրաստի մետաղական արտադրանքը: 

Հոդված 2

	Սույն Համաձայնագրի նպատակն է աջակցել ԱՊՀ մասնակից պետությունների լեռնամետալուրգիայի ոլորտի ձեռնարկությունների և կազմակերպությունների միջև փոխշահավետ համագործակցական կապերի ստեղծմանը, ինչը կբարձրացնի տնտեսական արդյունավետությունը, կնպաստի տեխնոլոգիական և նորարարական թարմացմանը, պաշարների և էներգիայի խնայողությանը և ոլորտի բնապահպանական անվտանգության ապահովմանը:

Հոդված 3

	Լեռնամետալուրգիական ոլորտում կողմերը համագործակցում են հետևյալ հիմնական ուղղություններով՝
	լեռնամետալուրգիայի ոլորտում առաջնահերթ ուղղությունների սահմանում և համաձայնեցում սույն Համաձայնագրի մասնակից պետությունների միջև համագործակցության զարգացման համար,
	աջակցել լեռնամետալուրգիայի ոլորտի տնտեսվարող սուբյեկտների միջև փոխշահավետ  համագործակցական կապերի ձևավորմանը,
	համատեղ ծրագրերի և նախագծերի համար մշակել  և իրականացնել միջոցառումներ՝ ուղղված սույն Համաձայնագրի մասնակից պետությունների լեռնամետալուրգիայի ոլորտի կայուն զարգացմանը և մրցունակության բարձրացմանը;
	որոշումների մշակում և ընդունում, որոնք կնպաստեն համատեղ ձեռնարկությունների և որոնողա-հետախուզական աշխատանքներ վարելու համար ընկերությունների ստեղծմանը, լեռնահարստացուցիչ համալիրների կառուցմանը,
	լեռնամետալուրգիայի ոլորտի զարգացման համակարգային վերլուծություն,
	ԱՊՀ մասնակից պետությունների տարածքներումսույն Համաձայնագրի մասնակից պետությունների արտադրանքի  իրացման  խոչընդոտների հայտնաբերում և դրանք հաղթահարելու որոշումների ընդունում,
	լեռնամետալուրգիայի ոլորտում կադրերի պատրաստման, մասնագիտական վերապատրաստման և որակավորման բարձրացման համար համագործակցություն,
	որոշումների մշակում, որոնք կնպաստեն համատեղ գիտական կենտրոնների ստեղծմանը գիտահետազոտական և փորձակոնստրուկտորական աշխատանքների, ինչպես նաև նորարարական տեխնոլոգիաների և լեռնամետալուրգիական արտադրանքի ստեղծման համար:

Հոդված 4

	Կողմերն  իրականացնում են փոխշահավետ համագործակցություն իրենց լիազորված (իրավասու) մարմինների միջոցով, որոնք պատասխանատու են լեռնամետալուրգիայի ոլորտի պետական քաղաքականության մշակման և իրականացման համար՝ պահպանելով սույն Համաձայանգրի մասնակից պետությունների օրենսդրությունը և միջազգային պայմանագրերը:

Հոդված 5

Սույն Համաձայնագրի ուժի մեջ մտնելու համար յուրաքանչյուր Կողմ ինքն է որոշում իր լիազորված մարմնի իրավասությունների շրջանակները և անհրաժեշտ ընթացակարգերը, որի մասին տեղեկացնում է  ավանդապահին:  Լիազորված մարմնի փոփոխման կամ իրավասություների փոփոխման դեպքում յուրաքանչյուր Կողմ, այդ որոշումը կայացնելու օրվանից 1 ամսվա ընթացքում, պետք է դրա մասին դիվանագիտական ուղիներով գրավոր տեղեկացնի ավանդապահին:

Հոդված 6
Կողմերի լիազորված (իրավասու) մարմինները՝ փոխհամաձայնեցված համատեղ որոշումների և միջոցառումների մշակման նպատակով համագործակցություն են իրականացնում խորհրդակցությունների անցկացման, տեղեկատվության փոխանակման, սույն Համաձայնագրի մասնակից պետությունների լեռնամետալուրգիայի բնագավառի զարգացման հետ կապված մտքերի փոխանակման ճանապարհով: 
Հոդված 7
Սույն համաձայնագրի մասնակից պետությունների լեռնամետալուրգիայի բնագավառում համագործակցության հարցերով համակարգող է հանդիսանում ԱՊՀ անդամ պետությունների Արդյունաբերական քաղաքականության հարցերով խորհուրդը: 
Հոդված 8 
Լեռնամետալուրգիայի բնագավառում համատեղ միջոցառումների և ծրագրերի ֆինանսավորումն իրականացվում է ազգային բյուջեով համապատասխան նախարարությունների և գերատեսչությունների համար՝ իրենց վրա դրված գործառույթների կատարման նպատակով նախատեսված միջոցներով, ինչպես նաև արտաբյուջետային աղբյուրների ներգրավման հաշվին: 
Հոդված 9
Սույն Համաձայնագիրը չի անդրադառնում Կողմերի յուրաքանչյուրի` այլ միջազգային պայմանագրերով ստանձնած իրավունքներին ու պարտականություններին, որոնց մասնակից է հանդիսանում այդ Կողմի պետությունը:
Հոդված 10
	Կողմերի փոխադարձ համաձայնությամբ սույն Համաձայնագրում կարող են կատարվել փոփոխություններ, որոնք սույն Համաձայնագրի անբաժանելի մասն են կազմում և ձևակերպվում են համապատասխան արձանագրությամբ: 
Հոդված 11
Կողմերի միջև Սույն Համաձայնագրի դրույթների կիրառման և մեկնաբանման հետ կապված վիճելի հարցերը լուծվում են Կողմերի միջև խորհրդակցությունների և բանակցությունների միջոցով կամ կողմերի միջև համաձայնեցված այլ ընթացակարգերով:
Հոդված 12
	Սույն համաձայնագիրն ուժի մեջ է մտնում Կողմերի կողմից դրա ուժի մեջ մտնելու համար անհրաժեշտ ներպետական ընթացակարգերի կատարման վերաբերյալ երրորդ գրավոր ծանուցումն ավանդապահի կողմից ստանալու օրվանից 30 օր լրանալուց հետո:
	Ներպետական ընթացակարգերն ավելի ուշ իրականացրած Կողմերի համար՝ սույն Համաձայնագիրն ուժի մեջ է մտնում ավանդապահին համապատասխան փաստաթղթերը  փոխանցելու օրվանից 30 օր հետո:
Հոդված 13
	Սույն Համաձայնագիրն ուժի մեջ մտնելուց հետո բաց է ԱՊՀ ցանկացած մասնակից պետության միանալու համար` միանալու մասին փաստաթուղթն ավանդապահին փոխանցելու միջոցով:
Սույն Համաձայնագիրը միացող պետության համար ուժի մեջ է մտնում ավանդապահի կողմից միանալու վերաբերյալ փաստաթուղթը ստանալու օրվանից 30 օր լրանալուց հետո:
Հոդված 14

Սույն Համաձայնագիրը կնքվում է անորոշ ժամկետով: Կողմերից յուրաքանչյուրը կարող է դուրս գալ սույն Համաձայնագրից՝ ավանդապահին իր այդ մտադրության մասին ուղարկելով համապատասխան գրավոր ծանուցում դուրս գալուց ոչ ուշ, քան վեց ամիս առաջ` կարգավորելով սույն Համաձայնագրի գործողության ընթացքում ի հայտ եկած պարտավորությունները:
Կատարված է ք. Մինսկում 2016թ.-ի հոկտեմբերի 28-ին մեկ բնօրինակով, ռուսերեն: Բնօրինակը պահվում է ԱՊՀ Գործադիր կոմիտեում, որը սույն Համաձայնագիրը ստորագրած պետություններին ուղարկում է Համաձայնագրի վավերացված պատճենը:
	ԱդրբեջանիՀանրապետությանԿառավարությանկողմից

	[bookmark: _GoBack]ՌուսաստանիԴաշնությանԿառավարությանկողմից


	Հայաստանի Հանրապետության Կառավարության կողմից 

	Տաջիկստանի Հանրապետության Կառավարության կողմից 


	Բելառուսի Հանրապետության Կառավարության կողմից 

	Թուրքմենստանի Կառավարության կողմից 


	Ղազախստանի Հանրապետության Կառավարության կողմից 

	Ուզբեկստանի Կառավարության կողմից


	Ղրղզստանի Հանրապետության Կառավարության կողմից

	Ուկրաինայի Կառավարության կողմից 


	Մոլդովայի Կառավարության կողմից 

	 




